ҚОНУНИ ҶУМҲУРИИ ТОҶИКИСТОН 
ОИД БА ВОРИД НАМУДАНИ ТАҒЙИРОТ БА ҚОНУНИ ҶУМҲУРИИ ТОҶИКИСТОН «ДАР БОРАИ ТАНЗИМИ АСЪОР ВА НАЗОРАТИ АСЪОР»
Моддаи 1. Ба Қонуни Ҷумҳурии Тоҷикистон «Дар бораи танзими асъор ва назорати асъор» аз 13 июни соли 2013 (Ахбори Маҷлиси Олии Ҷумҳурии Тоҷикистон, с. 2013, №6, мод. 402) тағйироти зерин ворид карда шаванд:

1. Дар муқаддима ва матни Қонун калимаҳои «ӯҳдадориҳои», «ӯҳдадориҳо» ва «ӯҳдадоранд» мувофиқан ба калимаҳои «уҳдадориҳои», «уҳдадориҳо» ва «уҳдадоранд» иваз карда шаванд.

2. Дар моддаи 1:

- дар бандҳои 9) ва 10) калимаҳои «ташкилоти қарзӣ» ва «ташкилоти қарзие» мувофиқан ба калимаҳои «ташкилоти қарзии молиявӣ» ва «ташкилоти қарзии молиявие» иваз карда шаванд;

 - бандҳои 12) ва 13) хориҷ карда шаванд.

 3. Аз матни моддаи 2, банди 2) ва сархати панҷуми банди 13) моддаи 8, қисми 2 моддаи 9, қисми 2 моддаи 18 ва сархати шашуми қисми 3 моддаи 19 мувофиқан калимаҳои «(Сарқонуни)», «ва шахсони ваколатдор», «ва ё шахси ваколатдор» ва «ва шахсони ваколатдоре» хориҷ карда шаванд.

 4. Дар сархати шашуми қисми 4 моддаи 4 калимаҳои «пули миллиро нисбат ба асъори хориҷӣ» ба калимаҳои «асъори хориҷиро нисбат ба пули миллӣ» иваз карда шаванд.

 5. Сархати сеюми қисми 1 моддаи 5 хориҷ карда шавад.

6. Моддаи 6 дар таҳрири зерин ифода карда шавад:

«Моддаи 6. Пардохти хироҷ 

Резидентҳо мутобиқи Қонуни Ҷумҳурии Тоҷикистон «Дар бораи низоми иҷозатдиҳӣ» ба буҷети давлатӣ хироҷ пардохт менамоянд.».

7. Моддаи 14 дар таҳрири зерин ифода карда шавад:

«Моддаи 14. Амалиёти асъории марбут ба ҳаракати сармоя
Амалиёти асъории марбут ба ҳаракати сармоя инҳо мебошанд:

 - сармоягузории мустақим ва ё маҷмуии резидентҳо ба кишварҳои хориҷӣ; 

 - аз тарафи резидентҳо анҷом додани амалиёт бо коғазҳои қиматноки ҳосилавии кишварҳои хориҷӣ;

 - гирифтани қарзҳои тиҷоратӣ аз ғайрирезидентҳо ё ба онҳо додани қарз, ки муҳлати пардохташон бештар аз як сол мебошад; 

 - кушодани суратҳисоби бонкӣ аз ҷониби резидентҳо (ба истиснои бонкҳои ваколатдор) дар бонкҳои хориҷӣ; 

 - аз тарафи резидентҳо харидан ва ё ба даст овардани молу мулки ғайриманқул дар хориҷа;

 - амалиёти дигар, ки мутобиқи меъёрҳои байналмилалӣ ҳамчун амалиётҳои асъории марбут ба ҳаракати сармоя эътироф карда мешаванд.».

8. Дар сархати сеюми қисми 4 ва қисми 7 моддаи 19 калимаҳои «мақоми ваколатдор оид ба муқовимат ба қонунигардонии (расмикунонии) даромади бо роҳи ҷиноят бадастоварда ва маблағгузории терроризм» ва «муқовимат ба қонунигардонии (расмикунонии) даромадҳои бо роҳи ҷиноят бадастоварда ва маблағгузории терроризм» мувофиқан ба калимаҳои «мақоми ваколатдори муқовимат ба қонунигардонӣ (расмикунонӣ)-и даромадҳои бо роҳи ҷиноят бадастоварда, маблағгузории терроризм ва маблағгузории паҳнкунии силоҳи қатли ом» ва «муқовимат ба қонунигардонӣ (расмикунонӣ)-и даромадҳои бо роҳи ҷиноят бадастоварда, маблағгузории терроризм ва маблағгузории паҳнкунии силоҳи қатли ом» иваз карда шаванд.

Моддаи 2. Қонуни мазкур пас аз интишори расмӣ мавриди амал қарор дода шавад.

Президенти Ҷумҳурии Тоҷикистон               Эмомалӣ Раҳмон

ш. Душанбе, 20 июни соли 2024, № 2075
ҚАРОРИ

Маҷлиси миллии Маҷлиси 

Олии Ҷумҳурии Тоҷикистон

Дар бораи Қонуни Ҷумҳурии Тоҷикистон «Оид ба ворид намудани тағйирот ба Қонуни Ҷумҳурии Тоҷикистон «Дар бораи танзими асъор ва назорати асъор»

Мутобиқи моддаи 60 Конститутсияи Ҷумҳурии Тоҷикистон Маҷлиси миллии Маҷлиси Олии Ҷумҳурии Тоҷикистон қарор мекунад:
Қонуни Ҷумҳурии Тоҷикистон «Оид ба ворид намудани тағйирот ба Қонуни Ҷумҳурии Тоҷикистон «Дар бораи танзими асъор ва назорати асъор» ҷонибдорӣ карда шавад.

Раиси Маҷлиси миллии 

Маҷлиси Олии Ҷумҳурии Тоҷикистон          Рустами Эмомалӣ
ш. Душанбе, 19 июни соли 2024, № 515

Қарори

Маҷлиси намояндагони 

Маҷлиси Олии Ҷумҳурии Тоҷикистон

Дар бораи қабул кардани Қонуни Ҷумҳурии Тоҷикистон «Оид ба ворид намудани тағйирот ба Қонуни Ҷумҳурии Тоҷикистон «Дар бораи танзими асъор ва назорати асъор»

Мутобиқи моддаи 60 Конститутсияи Ҷумҳурии Тоҷикистон Маҷлиси намояндагони Маҷлиси Олии Ҷумҳурии Тоҷикистон қарор мекунад:
Қонуни Ҷумҳурии Тоҷикистон «Оид ба ворид намудани тағйирот ба Қонуни Ҷумҳурии Тоҷикистон «Дар бораи танзими асъор ва назорати асъор» қабул карда шавад.

Раиси Маҷлиси намояндагони 

Маҷлиси Олии Ҷумҳурии Тоҷикистон                 М. Зокирзода
ш. Душанбе, 24 апрели соли 2024, № 1289
